ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԱՊՐԻԼԻ 4-Ի N 369-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ
	Առարկության, առաջակության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տարածքային կառավարման և ենթակառուցվածքների նախարարություն
28․08․2020թ․
N ՍՊ/15.2/24637-2020
	Առարկություններ և առաջարկություններ չկան»
	Ընդունվել է ի գիտություն։
	

	ՀՀ ֆինանսների նախարարություն
02.09.2020թ.
N 01/29/13104-2020
	Առաջարկություններ չկան։
	Ընդունվել է ի գիտություն։
	

	Քաղաքաշինության կոմիտե
10․09․2020թ․
N 01/11.1/6799-2020
	Առաջարկություններ և դիտողություններ չկան։
	Ընդունվել է ի գիտություն։
	

	ՀՀ արդարադատության նախարարություն
07.10.2020թ.
N 01//22729-2020
	1) Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ անհրաժեշտ է Նախագծի նախաբանում «Նորմատիվ իրավական ակտերի մասին» բառերից հետո նշված «Հայաստանի Հանրապետության»  բառերը հանել:
	Ընդունվել է։
Կատարվել է համապատասխան փոփոխություն։


	Նախագծի նախաբանում «Նորմատիվ իրավական ակտերի մասին» բառերից հետո նշված «Հայաստանի Հանրապետության»  բառերը հանվել է:

	
	2) Նախագծի 1-ին կետի 3-րդ ենթակետով ՀՀ կառավարության  2019 թվականի ապրիլի 4-ի N 369-Լ որոշման (այսուհետ՝ Որոշում) հավելվածի նոր խմբագրությամբ շարադրվող 26-րդ կետի 1-ին ենթակետի «բ» պարբերության մեջ «անձը հաստատող փաստաթղթերի պատճենները» բառերն անհրաժեշտ է փոխարինել «անձը հաստատող փաստաթղթի պատճեն» բառերով:
	Ընդունվել է։ Կատարվել է համապատասխան փոփոխություն։
	Նախագծի 1-ին կետի 3-րդ (4-րդ) ենթակետի Որոշման հավելվածի նոր խմբագրությամբ շարադրվող 26-րդ կետի 1-ին ենթակետի «բ» պարբերության մեջ «անձը հաստատող փաստաթղթերի պատճենները» բառերը փոխարինվել է «անձը հաստատող փաստաթղթի պատճենը» բառերով:

	
	3) Նախագծի 1-ին կետի 3-րդ ենթակետով Որոշման հավելվածի նոր խմբագրությամբ շարադրվող 26-րդ կետի 4-րդ ենթակետի համաձայն՝ պայմանագրի կնքումը մերժվում է նույն կետի 1-ին ենթակետում նշված փաստաթղթերից որևէ մեկի բացակայության կամ ակնհայտ կեղծ տեղեկատվություն տրամադրելու դեպքում:
Տվյալ պարագայում նկատի ունենալով «Վարչարարության հիմունքների և վարչական վարույթի մասին» օրենքի 32-րդ հոդվածում ամրագրված կարգավորումները՝ առաջարկում ենք Նախագծի 1-ին կետի 3-րդ ենթակետով Որոշման հավելվածի նոր խմբագրությամբ շարադրվող 26-րդ կետի 4-րդ ենթակետում նշված փաստաթղթերի բացակայության հիմքով պայմանագրի մերժման փոխարեն նախատեսել չներկայացված փաստաթղթերը սահմանված ժամկետում համալրելու և ներկայացնելու հնարավորություն:			
	Ընդունվել է։ Կատարվել է համապատասխան փոփոխություն։
	Նախագծի 1-ին կետի 3-րդ (4-րդ) ենթակետով Որոշման հավելվածի նոր խմբագրությամբ շարադրվող 26-րդ կետի 2-րդ ենթակետը շարադրվել է հետևյալ խմբագրությամբ․ 
[bookmark: _GoBack]նախարարությունը 2 աշխատանքային օրվա ընթացքում ուսումնասիրում է փաստաթղթերի ամբողջականությունը և թղթային կամ էլեկտրոնային եղանակով տեղեկացնում է տնտեսավարողին փաստաթղթերի ընդունման, ինչպես նաև դրանց ամբողջականության վերաբերյալ։ Եթե տնտեսավարողի ներկայացրած փաստաթղթերն ամբողջական չեն, և (կամ) դրանցում առկա են տեխնիկական սխալներ, ապա տնտեսավարողին առաջարկվում է 5 աշխատանքային օրվա ընթացքում համալրելու անհրաժեշտ փաստաթղթերի ցանկը և (կամ) շտկելու առկա տեխնիկական սխալները: Փաստաթղթերի ամբողջական փաթեթը  ստանալուց հետո 10 աշխատանքային օրվա ընթացքում նախարարության ներկայացուցիչն իրականացնում է տեղազննություն՝ դիմումում նշված տեղեկությունների ուսումնասիրության նպատակով՝ կազմելով տեղազննության արձանագրություն,։

	
	4) Նախագծի 1-ին կետի 3-րդ ենթակետով Որոշման հավելվածի նոր խմբագրությամբ շարադրվող 26-րդ կետի 6-րդ ենթակետի «ա», «բ» և «գ» պարբերությունների համաձայն՝ պայմանագիր կնքելու առաջարկը ստանալուց հետո տնտեսվարողը Նախարարություն է ներկայացնում՝ անասնաբուծության վարման վերաբերյալ դասընթացների մասնակցության հավաստագիր, Ծրագրով նախատեսված մոդելների չափորոշիչներին համապատասխանող ճարտարապետաշինարարական նախագիծ, դիմումատուի բանկային հաշվեհամարի վերաբերյալ տեղեկանք:
Այս առումով նկատի ունենալով այն հանգամանքը, որ Նախագծով նախատեսված չէ թե տնտեսվարողը պայմանագիր կնքելու առաջարկը ստանալուց հետո կոնկրետ ինչ ժամկետում պետք է Նախարարություն ներկայացնի Նախագծի 1-ին կետի 3-րդ ենթակետով Որոշման հավելվածի նոր խմբագրությամբ շարադրվող 26-րդ կետի 6-րդ ենթակետի «ա», «բ» և «գ» պարբերություններում նշված անասնաբուծության վարման վերաբերյալ դասընթացների մասնակցության հավաստագիրը, Ծրագրով նախատեսված մոդելների չափորոշիչներին համապատասխանող ճարտարապետաշինարարական նախագիծը և դիմումատուի բանկային հաշվեհամարի վերաբերյալ տեղեկանքը՝ իրավական որոշակիության սկզբունքի պահանջներից ելնելով՝ առաջարկում ենք սահմանել նաև այդ ժամկետը:
	Ընդունվել է։ Կատարվել է համապատասխան փոփոխություն։
	Նախագծի 1-ին կետի 3-րդ (4-րդ) ենթակետով Որոշման հավելվածի նոր խմբագրությամբ շարադրվող 26-րդ կետի 6-րդ ենթակետում տնտեսավարողը բառից հետո լրացվել է ոչ ուշ, քան մեկ տարվա ընթացքում բառերով։

	
	5) Հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջները՝ Նախագծի 1-ին կետի 3-րդ ենթակետով Որոշման հավելվածի նոր խմբագրությամբ շարադրվող 26-րդ կետի 6-րդ ենթակետի «բ» պարբերությունում նշված ենթաօրենսդրական նորմատիվ իրավական ակտին հղում կատարելիս անհրաժեշտ է նշել այդ ակտի կրճատ անվանումը:
	Ընդունվել է։ Կատարվել է համապատասխան փոփոխություն։
	Նախագծի 1-ին կետի 3-րդ (4-րդ) ենթակետով Որոշման հավելվածի նոր խմբագրությամբ շարադրվող 26-րդ կետի 6-րդ ենթակետի «գ» պարբերության մեջ Հայաստանի Հանրապետության կառավարության 2015 թվականի մարտի 19-ի «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 596-Ն որոշման բառերը փոխարինվել են Հայաստանի Հանրապետության կառավարության 2015 թվականի մարտի 19-ի N 596-Ն որոշման բառերով։

	
	6) Նախագծի 1-ին կետի 3-րդ ենթակետով Որոշման հավելվածի նոր խմբագրությամբ շարադրվող 26-րդ կետի 7-րդ ենթակետի համաձայն՝ նույն կետի 6-րդ ենթակետում նշված փաստաթղթերը ներկայացնելուց հետո 10 աշխատանքային օրվա ընթացքում կնքվում է Ծրագրին մասնակցելու պայմանագիր՝ տնտեսվարողի և Նախարարության միջև: Այս առումով հարկ ենք համարում նշել, որ Նախագծի 1-ին կետի 3-րդ ենթակետով Որոշման հավելվածի նոր խմբագրությամբ շարադրվող 26-րդ կետի 7-րդ ենթակետի բովանդակությունից պարզ չէ թե նույն կետի 6-րդ ենթակետում նշված փաստաթղթերը չներկայացնելը ինչ հետևանք է առաջացնելու: Ուստի, տվյալ պարագայում իրավական որոշակիության սկզբունքի պահանջներից ելնելով՝ անհրաժեշտ է Նախագծով նախատեսել նաև Որոշման հավելվածի նոր խմբագրությամբ շարադրվող 26-րդ կետի 6-րդ ենթակետում նշված փաստաթղթերը չներկայացնելու իրավական հետևանքը:
	Ընդունվել է։ Կատարվել է համապատասխան փոփոխություն։
	Նախագծի 1-ին կետի 3-րդ (4-րդ) ենթակետով Որոշման հավելվածի նոր խմբագրությամբ շարադրվող 26-րդ կետի 7-րդ ենթակետը միջև, բառից հետո լրացվել է իսկ նշված ժամկետում փաստաթղթերը չներկայացնելու դեպքում, սույն կետի 3-րդ ենթակետով նախատեսված և տնտեսավարողին գրավոր տրամադրված պայմանագիր կնքելու առաջարկը համարվում է ուժը կորցրած, բառերով։

	
	7) Նախագծի 1-ին կետի 8-րդ ենթակետում «հասցեն, հեռախոսահամարները)» բառերն անհրաժեշտ է փոխարինել «հասցեն, հեռախոսահամարը (ները)» բառերով:
	Ընդունվել է։ Կատարվել է համապատասխան փոփոխություն։
	Նախագծի 1-ին կետի 13-րդ ենթակետով Հավելվածի Ձև N 2-ը ուժը կորցրած է ճանաչվել, և Նախագծի 1-ին կետի 4-րդ ենթակետով նոր խմբագրությամբ շարադրվող Հավելվածի 26-րդ կետի 1-ին ենթակետի «ա» պարբերությամբ սահմանվել է, որ դիմումի ձևը մշակում է նախարարությունը և հրապարակում նախարարության պաշտոնական կայքում։



